
     R  E  P U  B  L  I  K  A    E   S  H  Q  I  P  Ë  R  I  S  Ë
  BASHKIA TIRANË
KËSHILLI BASHKIAK

V E N D I M 

Nr. 14, datë 31.01.2018
PËR “NJË SHTESË NË VENDIMIN NR.59, DATË 30.12.2015 TË KËSHILLIT BASHKIAK “PËR SISTEMIN E TAKSAVE DHE TARIFAVE VENDORE NË QYTETIN E TIRANËS” TË NDRYSHUAR
Në mbështetje të nenit 8, pika 2, nenit 9, pika 1.1, shkronja (b) dhe pika 1.3, nenit 35, shkronja (c), nenit 54, shkronja (f) dhe nenit 55, pikat 2 dhe 6 të ligjit nr.139/2015 “Për vetëqeverisjen vendore”, nenit 113 të ligjit 44/2015 “Kodi i Procedurave Administrative i Republikës së Shqipërisë”; nenit 5, shkronja (ç), pika (iv), nenit 9, pika 4 dhe nenit 27, pika 2 të ligjit nr.9632, datë 30.10.2006 “Për sistemin e taksave vendore” i ndryshuar, nenit 46 i ligjit nr.107/2014 “Për planifikimin e Territorit”, i ndryshuar, me propozim të Kryetarit të Bashkisë, Këshilli Bashkiak,

VENDOSI:
Në vendimin nr.59, datë 30.12.2015 të Këshillit Bashkiak “Për sistemin e taksave dhe tarifave vendore në qytetin e Tiranës” të ndryshuar, bëhet ky ndryshim:
1. Në pikën 1.d “Taksa e ndikimit në infrastrukturë nga ndërtimet e reja”, paragrafi 1, pas fjalisë që fillon “Në rastin e ndërtimeve për qëllime banimi...” shtohet fjalia me këtë përmbajtje:
“Për ndërtimet e reja për qëllime zyrash, sipas nën njësive strukturore të përcaktuara në Aneksin 1 që i bashkëlidhet dhe është pjesë përbërëse e këtij vendimi, taksa e ndikimit në infrastrukturë është në masën 4% të çmimit për shitje për metër katror”.
2. Taksa e përcaktuar sipas pikës 1 të këtij vendimi, qëndron në fuqi dhe zbatohet për aq kohë sa ndërtimet e reja për qëllie zyrash nuk tejkalojnë sipërfaqen prej 30 000 (tridhjetëmijë) metra katror.
3. Ngarkohen Drejtoria e Përgjithshme e Planifikimit dhe Zhvillimit të Territorit dhe Drejtoria e Përgjithshme e Taksave dhe Tarifave Vendore për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 për “Vetëqeverisjen vendore”dhe pas konfirmimit ligjor nga Institucioni i Prefektit te Qarkut Tiranë.

